
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
কবিতাকুসুমাঞ্জলি।





তার তুল্য দুঃখী নাই, শুন হে কুরঙ্গ;

যে জন নিয়ত করে অপ্রিয়ের সঙ্গ।

এ সব দুঃসহ দুখ ওহে মৃগবর,

কখন না হয় তব স্বপন গোচর।

আহা মরি কি তোমার তপস্যার ফল,

যে ফলে ফলেছে এই স্বাধীনতা ফল।







প্রাসাদ ও কুটীর।







ওরে নীচাশয়, তৃণ-পর্ণ-ময়,
কুটীর! তোমারে কই,

আমার বচন, শুন দিয়া মন,
হিতকারী তব হই।

আমারে শরণ, কররে এখন,
ঘুচে যাবে তব দুখ,

মম উপাসনা, বিন এ যাতনা,
যাবে না, হবে না সুখ।

প্রবল অনিল, করকা সলিল,
হলে, ঘটে ঘোর দায়,

তৃণ পর্ণ যত, উড়ে অবিরত,
জলে গলে তব কায়।

